
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը
 «ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. «Առևտրի և ծառայությունների մասին» 2004 թվականի նոյեմբերի 24-ի ՀՕ-134-Ն օրենքի (այսուհետ՝ Օրենք) ողջ տեքստում նավթային գազեր բառերն իրենց հոլովաձևերով փոխարինել նավթային կամ ածխաջրածնային գազեր բառերով և համապատասխան հոլովաձևերով: 
Հոդված 2. Օրենքի 9-րդ հոդվածը լրացնել հետևյալ բովանդակությամբ նոր 17.1-րդ մասով. 
«17.1. Հեղուկ վառելիքի, սեղմված բնական կամ հեղուկացված նավթային կամ ածխաջրածնային գազերի մանրածախ առևտրի կետերում վաճառողը պարտավոր է սպառողին տրամադրել տեղեկատվություն վառելիքի անվանման, նպատակային նշանակության (կոմունալ-կենցաղային և արտադրական սպառման համար կամ որպես ավտոմոբիլային տրանսպորտի շարժիչային վառելիք) վերաբերյալ, որը պետք է տեղադրվի սպառողների համար տեսանելի վայրում: Վառելիքաբաշխիչ սարքավորումների վրա տեղադրվում է վառելիքի անվանման և նպատակային նշանակության մասին տեղեկատվությունը:»:
Հոդված 3. Սույն օրենքն ուժի մեջ է մտնում պաշտոնական հրապարակման օրվան հաջորդող քսաներորդ օրը: 









ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը
 «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ
ԿԱՏԱՐԵԼՈՒ ՄԱՍԻՆ

Հոդված 1. «Վարչական իրավախախտումների վերաբերյալ 1985 թվականի դեկտեմբերի 6-ի օրենսգրքի (այսուհետ՝ Օրենսգիրք) ողջ տեքստում նավթային գազեր բառերը՝ համապատասխան հոլովաձևերով փոխարինել նավթային կամ ածխաջրածնային գազեր բառերով և դրանց համապատասխան հոլովաձևերով: 
Հոդված 2․ Օրենսգրքի 158-րդ հոդվածը լրացնել հետևյալ բովանդակությամբ նոր մասերով. 
«Հեղուկ վառելիքի, սեղմված բնական կամ հեղուկացված նավթային կամ ածխաջրածնային գազերի մանրածախ առևտրի կետերում վաճառողի կողմից վառելիքի անվանման, նպատակային նշանակության (կոմունալ-կենցաղային և արտադրական սպառման համար կամ որպես ավտոմոբիլային տրանսպորտի շարժիչային վառելիք) վերաբերյալ տեղեկատվությունը վառելիքաբաշխիչ սարքավորումների վրա չտեղադրելը՝
առաջացնում է տուգանքի նշանակում պաշտոնատար անձի նկատմամբ` սահմանված նվազագույն աշխատավարձի երկուհարյուրապատիկի չափով:
Սույն մասով նախատեսված արարքը վարչական տույժի նշանակման օրվանից մեկ տարվա ընթացքում կրկին կատարելը`
առաջացնում է տուգանքի նշանակում պաշտոնատար անձի նկատմամբ` սահմանված նվազագույն աշխատավարձի հինգհարյուրապատիկի չափով:»:
Հոդված 3. Օրենսգրքի 244.7 հոդվածի 1-ին մասում «և 26-րդ մասերով» բառերը փոխարինել «,26-րդ, 39-րդ և 40-րդ մասերով» բառերով:
Հոդված 4․ Սույն օրենքն ուժի մեջ է մտնում պաշտոնական հրապարակման օրվան հաջորդող քսաներորդ օրը:


ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը
«ՏԵՂԱԿԱՆ ՏՈՒՐՔԵՐԻ ԵՎ ՎՃԱՐՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 

Հոդված 1. «Տեղական տուրքերի և վճարների մասին» 1997 թվականի դեկտեմբերի 26-ի ՀՕ-185-Ն օրենքի (այսուհետ՝ Օրենք) 9-րդ և 12-րդ հոդվածներում նավթային գազեր բառերն իրենց հոլովաձևերով փոխարինել նավթային կամ ածխաջրածնային գազեր բառերով՝  համապատասխան հոլովաձևերով: 
Հոդված 3. Սույն օրենքն ուժի մեջ է մտնում պաշտոնական հրապարակման օրվան հաջորդող քսաներորդ օրը: 

















ՀԻՄՆԱՎՈՐՈՒՄ

1. Անհրաժեշտությունը.
Սույն օրենսդրական փաթեթի նախագծերի մշակման անհրաժեշտությունը պայմանավորված է որպես վառելիք օգտագործելու համար նախատեսված հեղուկացված ածխաջրածնային գազերի շուկայահանման և իրացման պայմանների կարգավորմամբ, իրացման վայրերում սպառողներին հեղուկացված ածխաջրածնային գազի տեսակի մասին (կոմունալ-կենցաղային և արտադրական սպառման համար կամ որպես ավտոմոբիլային տրանսպորտի շարժիչային վառելիք) տեղեկատվության ցուցադրման պահանջի սահմանմամբ, տեղական տուրքեր և դրանց դրույքաչափեր սահմանող Տեղական տուրքերի և վճարների մասին ՀՀ օրենքով համայնքների վարչական տարածքում ածխաջրածնային գազերի վաճառքի թույլտվության տեղական տուրք սահմանելու, ինչպես նաև Եվրասիական տնտեսական հանձնաժողովի խորհրդի 2016 թվականի օգոստոսի 9-ի N 68 որոշմամբ հաստատված «Որպես վառելիք օգտագործելու համար նախատեսված հեղուկացված ածխաջրածնային գազերին ներկայացվող պահանջներ» (ԵԱՏՄ ՏԿ 036/2016) Եվրասիական տնտեսական միության տեխնիկական կանոնակարգի (այսուհետ՝ Կանոնակարգ) 15-րդ կետի կատարումն ապահովելու, ինչպես նաև Օրենքով ԵԱՏՄ ՏԿ 036/2016 տեխնիկական կանոնակարգով սահմանված պահանջների պահպանման նկատմամբ պատշաճ վերահսկողություն և վարչական պատասխանատվություն սահմանելու և իրականացնելու անհրաժեշտությամբ։ 
1. Ընթացիկ իրավիճակը և խնդիրները.
Ուսումնասիրելով Կանոնակարգը, ինչպես նաև ՀՀ տարածքում հեղուկացված ածխաջրածնային գազերի մանրածախ իրացման վայրերը պարզվել է, որ Կանոնակարգում առկա չէ իրացման վայրերում սպառողներին հեղուկացված ածխաջրածնային գազի տեսակի մասին (կոմունալ-կենցաղային և արտադրական սպառման համար կամ որպես ավտոմոբիլային տրանսպորտի շարժիչային վառելիք) տեղեկատվության ցուցադրման պահանջը, ուստի ՀՀ տարածքում շատ հաճախ վարորդները տեղեկացված չլինելով տրանսպորտային միջոցները լիցքավորում են կենցաղային հեղուկացված ածխաջրածնային գազով, ինչն իր բացասական հետևանքը կարող է ունենալով տրանսպորտային միջոցի աշխատանքի վրա, միաժամանակ բացակայում էր տնտեսավարող սուբյեկտների կողմից տեխնիկական կանոնակարգման ոլորտում գործող իրավական ակտերով սահմանված պահանջների նկատմամբ պետական վերահսկողական գործառույթների իրականացմանը և պատասխանատվության միջոցների կիրառմանն ուղղված իրավական հիմքը։ Օրենսդրական բացն առկա էր նաև Տեղական տուրքերի և վճարների մասին ՀՀ օրենքում՝ համայնքների վարչական տարածքում ածխաջրածնային գազերի վաճառքի թույլտվության տեղական տուրք սահմանելու տեսանկյունից։
1. Տվյալ բնագավառում իրականացվող քաղաքականությունը
Տեխնիկական կանոնակարգման ոլորտը ՀՀ-ում համակարգում է ՀՀ էկոնոմիկայի նախարարությունը, որը տեխնիկական կանոնակարգերի կիրարկման ընթացքում առաջացած խոչընդոտները վերացնելու նպատակով մշակել է սույն նախագիծը: 
Հեղուկացված ածխաջրածնային գազերի շրջանառության և ԵԱՏՄ ՏԿ 036/2016 տեխնիկական կանոնակարգով և ոլորտում գործող իրավական ակտերով սահմանված պահանջների նկատմամբ պետական վերահսկողական գործառույթներն իրականացվում են ՀՀ ԿԵ շուկայի վերահսկողության տեսչական մարմնի կողմից, որի կողմից և ներկայացվել է օրենսդրական փոփոխության առաջարկը, որի համար հիմք են հանդիսացել ԵԱՏՄ ՏԿ 036/2016 տեխնիկական կանոնակարգի կիրառման ընթացքում առաջացած խոչընդոտները։ 
1. Կարգավորման նպատակը և բնույթը
Սույն նախագծով նախատեսված դրույթների ընդունմամբ կկարգավորվեն հեղուկացված ածխաջրածնային գազերի իրացման ժամանակ առաջացած անհամապատասխանությունները, ինչպես նաև կկարգավորվեն սպառողներին տվյալ արտադրանքի վաճառքի (աշխատանքների կատարման, ծառայությունների մատուցման) ժամանակ ծագող հարաբերությունները, պատշաճ որակի անվտանգ արտադրանքի վերաբերյալ համապատասխան տեղեկատվության ձեռքբերումը և կսահմանվի համայնքների վարչական տարածքում ածխաջրածնային գազերի վաճառքի թույլտվության տեղական տուրքը: 
1. Նախագծի մշակման գործընթացում ներգրավված ինստիտուտները և անձինք
Սույն իրավական ակտի նախագծի մշակումն իրականացվել է ՀՀ էկոնոմիկայի նախարարության կողմից։
1. Ակնկալվող արդյունքը
Նախագծի մշակման/ընդունման արդյունքում ակնկալվում է ոլորտը կարգավորող օրենսդրության մեջ առկա բացերի վերացում, ԵԱՏՄ տվյալ ոլորտը կարգավորող իրավական ակտով հաստատված պահանջի համապատասխանեցում։
1. Այլ տեղեկություններ (եթե այդպիսիք առկա են)


ՀՀ ԷԿՈՆՈՄԻԿԱՅԻ ՆԱԽԱՐԱՐ				ՏԻԳՐԱՆ ԽԱՉԱՏՐՅԱՆ 






ՏԵՂԵԿԱՆՔ
««ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ՏԵՂԱԿԱՆ ՏՈՒՐՔԵՐԻ ԵՎ ՎՃԱՐՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԵՎ ««ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԱՌՆՉՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԷԱԿԱՆ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ


«Առևտրի և ծառայությունների մասին» Հայաստանի Հանրապետության օրենքում փոփոխություն և լրացում կատարելու մասին», «Տեղական տուրքերի և վճարների մասին» Հայաստանի Հանրապետության օրենքում փոփոխություն կատարելու մասին» և «Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություն և լրացումներ կատարելու մասին» Հայաստանի Հանրապետության օրենքների նախագծերի ընդունման կապակցությամբ Հայաստանի Հանրապետության պետական բյուջեի եկամուտների էական նվազեցում կամ ծախսերի ավելացում չի առաջանում։



ՀՀ ԷԿՈՆՈՄԻԿԱՅԻ ՆԱԽԱՐԱՐ 	                               ՏԻԳՐԱՆ ԽԱՉԱՏՐՅԱՆ






ՏԵՂԵԿԱՆՔ
ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ


1. Հասարակությանը նախագծի վերաբերյալ իրազեկումը, հասարակության մասնակցությունը նախագծմանը և/կամ քննարկումներին
Հանրային քննարկում ապահովելու նպատակով օրենսդրական փաթեթը սահմանված կարգով տեղադրվել է իրավական ակտերի նախագծերի հրապարակման միասնական կայքում՝ https://www.e-draft.am/projects/2813/justification հղումով, որի վերաբերյալ դիտողություններ և առաջարկություններ չեն ներկայացվել (Օրենսդրական փաթեթի դիտարկումների թիվը 203 է)։
1. Այլ տեղեկություններ (եթե այդպիսիք առկա են)
Հանրային քննարկման անցկացմանն առնչվող ամբողջական տեղեկանքը կարող է կազմվել միայն վերջնաժամկետի՝ 12․11․2020 թ-ի ավարտից հետո:


ՀՀ ԷԿՈՆՈՄԻԿԱՅԻ ՆԱԽԱՐԱՐ 	                                ՏԻԳՐԱՆ ԽԱՉԱՏՐՅԱՆ











ՏԵՂԵԿԱՆՔ
««ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ՏԵՂԱԿԱՆ ՏՈՒՐՔԵՐԻ ԵՎ ՎՃԱՐՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԵՎ ««ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ


1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
1. Միջազգային պայմանագրերով ստանձնած պարտավորությունների հետ համապատասխանությունը
Համապատասխանում է:
1. Այլ տեղեկություններ (եթե այդպիսիք առկա են)
	Չկան:


ՀՀ ԷԿՈՆՈՄԻԿԱՅԻ ՆԱԽԱՐԱՐ 	   			 ՏԻԳՐԱՆ ԽԱՉԱՏՐՅԱՆ







ԱՄՓՈՓԱԹԵՐԹ
««ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ՏԵՂԱԿԱՆ ՏՈՒՐՔԵՐԻ ԵՎ ՎՃԱՐՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ԵՎ ««ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸
Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ շրջական միջավայրի նախարար
1/01.2/2325-2020 առ 2020-03-12
	Առաջարկություններ և դիտողություններ չկան:
	
	

	2․ 
	ՀՀ պետական եկամուտների կոմիտեի նախագահ
01/3-4/14128-2020 առ 2020-03-16
	Նախագծի 2-րդ հոդվածով կատարվող լրացմամբ նախատեսվում է «դրամարկղային կտրոններում» արտացոլել վառելիքի անվանման և նպատակային նշանակության մասին տեղեկատվությունը։ Դրա հետ կապված՝ հայտնում ենք, որ եթե «դրամարկղային կտրոններ» հասկացությունը վերաբերում է հսկիչ դրամարկղային մեքենայի կտրոններին, ապա հարկ է հաշվի առնել, որ հսկիչ դրամարկղային մեքենայի կտրոնում ներառման ենթակա տվյալների ցանկը սահմանված է ՀՀ հարկային օրենսգրքի 381-րդ հոդվածի 3-րդ մասով: Ընդ որում, որպես պարտադիր տվյալ նշված է նաև ապրանքի անվանումը և ապրանքային դիրքը, հետևաբար՝ այդ մասով «Առևտրի և ծառայությունների մասին» ՀՀ օրենքում լրացում կատարելու անհրաժեշտությունը բացակայում է: Ինչ վերաբերում է հսկիչ դրամարկղային մեքենայի կտրոնում վառելիքի նպատակային նշանակության մասին տեղեկատվության արտացոլմանը, ապա այն համարում ենք ոչ նպատակահարմար, քանի որ նախագծի 2-րդ հոդվածում արդեն իսկ նախատեսված է, որ հեղուկ վառելիքի, սեղմված բնական կամ հեղուկացված նավթային կամ ածխաջրածնային գազերի մանրածախ առևտրի կետերում վաճառողը պարտավոր է սպառողին տրամադրել տեղեկատվություն վառելիքի անվանման, նպատակային նշանակության վերաբերյալ, որը պետք է տեղադրվի սպառողների համար տեսանելի վայրում:
Միաժամանակ, նախագծով նախատեսվող փոփոխություններով պայմանավորված՝ առաջարկում ենք, նպատակահարմարության դեպքում, համապատասխան լրացում կատարել նաև «Վարչական իրավախախտումների վերաբերյալ» ՀՀ օրենսգրքում, սահմանելով պատասխանատվություն՝ հեղուկ վառելիքի, սեղմված բնական կամ հեղուկացված նավթային կամ ածխաջրածնային գազերի մանրածախ առևտրի կետերում վառելիքի անվանման, նպատակային նշանակության վերաբերյալ սպառողների համար տեսանելի վայրում տեղեկատվություն չտեղադրելու համար:
	Ընդունվել է:







































Ընդունվել է:




	Նախագծի 2-րդ հոդվածը խմբագրվել է։






































Օրենքի նախագիծը կցվում է։

	3.
	ՀՀ տարածքային կառավարման և ենթակառուցվածքների նախարար
01/21.1/24726-19 առ 2019-12-24
	Հայաստանի Հանրապետության տարածքային կառավարման և ենթակառուցվածքների նախարարությունը «Առևտրի և ծառայությունների մասին» Հայաստանի Հանրապետության օրենքում փոփոխություն և լրացում կատարելու մասին» օրենքի նախագծի վերաբերյալ առաջարկում է հստակեցնել «հեղուկացված նավթային գազեր» և «ածխաջրածնային գազեր» հասկացությունները՝ քիմիական բաղադրությունների տեսանկյունից կրկնությունները բացառելու նպատակով: 
	Ընդունվել է ի գիտություն: 
	Արտակարգ իրավիճակների նախարարության համապատասխան աշխատակցի հետ խորհրդատվություն է կազմակերպվել, որի արդյունքում է հստակեցվել է «հեղուկացված նավթային գազեր» և «ածխաջրածնային գազեր» հասկացությունները,  որոնք քիմիական բաղադրությունների տեսանկյունից տարբեր են և Օրենքի նախագիծը ներկայացվել է նույն բովանդակությամբ։

	4.
	Երևանի քաղաքապետ
01/7-28102Հ առ 2020-18-03
	Առաջարկություններ և դիտողություններ չկան:
	
	

	5.
	ՀՀ բարձր տեխնոլոգիական 
արդյունաբերության նախարար
01/16․1/1464-2020 առ 2020-03-13
	Առաջարկություններ և դիտողություններ չկան:
	
	

	6.
	ՀՀ վարչապետի աշխատակազմի տեսչական մարմինների 
աշխատանքների համակարգման 
գրասենյակ 
/50.4/57617-2019 առ 2019-12-26
	Հաշվի առնելով այն, որ ավտոմոբիլային բենզինի և դիզելային վառելիքի մանրածախ իրացման դեպքում վառելիքի անվանման և մակնիշի՝ բաշխիզ աշտարակի և դրամարկղային կտրոնի վրա լինելու պահանջը արդեն իսկ սահմանված է Մաքսային միության հանձնաժողովի 2011 թվականի հոկտեմբերի 18-ի N 826 որոշմամբ հաստատված ՄՄ ՏԿ 013/2011 կանոնակարգի 3-րդ հոդվածի 3.2 կետով՝ առաջարկում եմ նախագծի 2-րդ հոդվածով նախատեսվող լրացումը շարադրել հետևյալ բովանդակությամբ.
«17.1. Սեղմված բնական կամ հեղուկացված նավթային կամ ածխաջրածնային գազերի մանրածախ առևտրի կետերում վաճառողը պարտավոր է սպառողին տրամադրել տեղեկատվություն վառելիքի անվանման, նպատակային նշանակության (կոմունալ-կենցաղային և արտադրական սպառման համար կամ որպես ավտոմոբիլային տրանսպորտի շարժիչային վառելիք) վերաբերյալ, որը պետք է տեղադրվի վառելիքաբաշխիչ սարքավորումների վրա՝ սպառողների համար տեսանելի վայրում, և արտացոլվի դրամարկղային կտրոններում:»:
Միաժամանակ, հաշվի առնելով նախագծով նախատեսվող նոր պահանջների նկատմամբ պատշաճ վերահսկողություն իրականացնելու անհրաժեշտությունը՝ առաջարկում եմ զուգահեռաբար շրջանառել նաև «Վարչական իրավախախտումների վերաբերյալ» ՀՀ օրենսգրքում համապատասխան փոփոխություն և լրացում կատարելու վերաբերյալ օրենքի նախագիծը (նախագիծը կցվում է)՝ ապահովելով նախատեսվող երկու փոփոխությունների համաժամանակյա ընդունումը:
	Ընդունվել է։


























Ընդունվել է ի գիտություն։



	Նախագծի 2-րդ հոդվածով նախատեսվող լրացումը խմբագրվել է կարծիքների ներքո։




























	7.
	ՀՀ ԿԵ շուկայի վերահսկողության տեսչական մարմին
01// 01//217-2020 2020-03-10
	Առաջարկություններ և դիտողություններ չկան:
	
	

	8.
	ՀՀ արդարադատության նախարար
/27.4/19157-2020 առ 2020-08-26
	1. «Առևտրի և ծառայությունների մասին» Հայաստանի Հանրապետության օրենքում փոփոխություն և լրացում կատարելու մասին» օրենքի նախագծի 1-ին հոդվածում «թ.» տառը և կետադրական նշանն անհրաժեշտ է փոխարինել «թվականի» բառով՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 5-րդ մասի պահանջները: Միաժամանակ առաջարկում ենք 1-ին հոդվածից հանել «Հայաստանի Հանրապետության » բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները:
2. «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին» օրենքի նախագծի (այսուհետ՝ նախագիծ) 1-ին հոդվածում անհրաժեշտ է նշել Վարչական իրավախախտումների վերաբերյալ Հայաստանի Հանրապետության օրենսգրքի լրիվ անվանումը, մասնավորապես՝ «Վարչական իրավախախտումների վերաբերյալ Հայաստանի Հանրապետության օրենսգրքի» բառերն անհրաժեշտ է փոխարինել «Վարչական իրավախախտումների վերաբերյալ 1985 թվականի 1985 թվականի դեկտեմբերի 6-ի օրենսգրքի» բառերով՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի պահանջները:
3. Նախագծի 2-րդ հոդվածով նախատեսվում է Վարչական իրավախախտումների վերաբերյալ օրենսգրքի 158-րդ հոդվածը լրացնել նոր 39-րդ և 40-րդ մասերով: Այս առումով առաջարկում ենք լրացվող մասերի համարակալումը հանել՝ նկատի ունենալով, որ Վարչական իրավախախտումների վերաբերյալ օրենսգրքի 158-րդ հոդվածի մասերը համարակալված չեն:
4. Նախագծի 3-րդ հոդվածում «,26-րդ, 39-րդ և 40-րդ մասերով:» բառերն անհրաժեշտ է փոխարինել «,26-րդ, 39-րդ և 40-րդ մասերով» բառերով» բառերով:
	Ընդունվել է։














Ընդունվել է։


















Ընդունվել է։








Ընդունվել է։



	1-ին հոդվածը խմբագրվել է դիտողությունների հիման վրա։











1-ին հոդվածը խմբագրվել է դիտողությունների հիման վրա։















2-րդ հոդվածը խմբագրվել է դիտողությունների հիման վրա։





3-րդ հոդվածը խմբագրվել է դիտողությունների հիման վրա։

	9. 
	Հ վարչապետի աշխատակազմ
02/16.6/43518-2020 առ 2020-09-15
	Վարչապետի հանձնարարությամբ՝ խնդրում եմ որոշման նախագիծը ներկայացնել ՀՀ կառավարության 08.06.2018թ. N 667-Լ որոշմամբ հաստատված ՀՀ կառավարության աշխատակարգի 20-րդ կետի պահանջներին համապատասխան` ապահովելով Ֆինանսների նախարարության կարծիքը:
	Ընդունվել է։

	01/13310-2020 ելից գրությամբ ներկայացվել է ՀՀ ֆինանսների նախարարություն՝ ս․թ․ սեպտեմբերի 22-ին

	10․
	ՀՀ ֆինանսների նախարար
01/11-1/15065-2020 առ 2020-10-03
	ՀՀ ֆինանսների նախարարությունն ուսումնասիրել է ««Առևտրի և ծառայությունների մասին» Հայաստանի Հանրապետության օրենքում փոփոխություն և լրացում կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքների նախագծերը և հայտնում է հետևյալը.
Տեղական տուրքերի և վճարների մասին ՀՀ օրենքով տեղական տուրքեր և դրանց դրույքաչափեր են սահմանված համայնքների վարչական տարածքում հեղուկ վառելիքի, սեղմված բնական կամ հեղուկացված նավթային գազերի վաճառքի թույլտվության համար: Ուստի առաջարկում ենք համապատասխան փոփոխություններ կատարել նաև Տեղական տուրքերի և վճարների մասին ՀՀ օրենքում և տեղական տուրք սահմանել նաև համայնքների վարչական տարածքում ածխաջրածնային գազերի վաճառքի թույլտվության համար:
	Ընդունվել է։
	«Տեղական տուրքերի և վճարների մասին» Հայաստանի Հանրապետության օրենքում փոփոխություն կատարելու մասին» Օրենքի նախագիծն ավելացվել է օրենսդրական փաթեթում

	11.
	ՀՀ վարչապետի աշխատակազմ
№ 02/16.6/47498-2020 առ 2020-10-20
	Որոշման նախագծի փաթեթում ներառել ամփոփաթերթ որոշման նախագծի հանրային քննարկումների արդյունքում ստացված դիտողությունների ու առաջարկությունների, դրանց ընդունման կամ չընդունման վերաբերյալ՝ չընդունման պատճառների հիմնավորմամբ, իսկ դիտողություններ և առաջարկություններ ստացված չլինելու դեպքում՝ դրա մասին տեղեկանք:
	Ընդունվել է։

	Օրենսդրական փաթեթի նախնական նախագիծը՝ առանց Տեղական տուրքերի և վճարների մասին ՀՀ օրենքում և «Վարչական  իրավա խախտումների վերաբեր յալ օրենսգրքում փոփոխությունների, տեղադրված է եղել e-draft հանրային քննար կումների կայքում, որի վերաբերյալ տեղեկանքը կցվում է։ ՀՀ վարչապետի 02/16.6/47498-2020 հանձնարարականին համաձայն՝ օրենսդրական փաթեթի վերջնական նախագիծը տեղադրվել է e-draft հանրային քննար կումների կայքում։ Վերջնական խմբագրության օրենսդրական փաթեթի հանրային քննարկման վերաբերյալ տեղեկանքը կներկայացվի վերջնաժամկետի ավարտից հետո։ 

